
NꞋa tuki nuꞋä maa rá Hmati ra Tsatähä 2026 pa da kutꞋi nꞋaa ha ra HmuntsꞋä 
Bähmyä Juahnä Ndä Manxo̱tho MꞋonda di geꞋä ra INE 

 

Ra NgutsꞋu̱thui ga Juahä Ndä Manxo̱tho MꞋonda (hñämfo INE) di geꞋä rä NtꞋui TsꞋuthui 
Hmuntsä Bähmyä Juahnä Ndä Manxo̱tho MꞋonda ge hñänfo̱ ra thuhu Dirección 
Ejecutiva del Servicio Profesional Electoral Nacional, di Ꞌbantebi ya jäꞋi ha nꞋe toꞋo di 
mpe ha rä NgutsꞋu̱thui ge honi da nja maꞋna rä bäꞋbefi, da kutꞋi ha ra Tsatähä 2026 
ha da honi nꞋa ra mꞋefi HmuntsꞋä Bähmyä Juahnä Ndä Manxo̱tho MꞋonda (hñämfo 
SPEN) ngu xi nja ya mꞋefi bi unꞋä ra Hmuntsa TsꞋuthui.   

Nuna tsatähä honi da juahni, teni ya nkohi mahuäniꞋu ne gatho da bädiꞋu, ya jꞋäi xa 
juäni ne da fastebi ya jꞋäi ha ne da mfaste ha ya juähni manhetho, mahyegiui, ne da 
jamfribi ne da fastebi ra tsꞋediꞋu ya hnini.   

  

I. Te tꞋadí ha gi ha njabu gi ohna ri thuhu 
 

• Ge gra me monda ne tsa gi otꞋä juäniꞋu ri ntꞋepi  
• Da petsi nꞋa ra hemi juahna ndä  
• Hindi mpe nꞋa ha nꞋa ra hmuntsi hñamfo tembi partido 
• Hinxa ohna ra thuhu nꞋa ha nꞋa ra mhuntsi hñamfo tembi partido o ha hinxa 

mpe ha nꞋa rä huähna Ꞌbefi ha nuya gäxä hñu njeya  
• Petsa nseki ne tsa da mpefi 
• Hinxa jui di geꞋä rä INE o ha ma nꞋa rä Ꞌbefi ngeꞋä xa ote ya tsꞋokate  
• Da udi ge xa zoxa ra nsadi ne pädi dä me ngu mäꞋñä rä Ꞌbefi  
• Da thotsi gathoꞋu ya nthandä mfädi  
• Da uni ra heꞋmi ra thuhu “8 de 8 contra la violencia” ha da nsihini 

 

II. Ya tꞋotꞋä juäni ge mahyegibi nꞋe pa gatho 
Ra tsatähä 2026 ma da thokiuiꞋu ya mfeni gä juäna mahyegi, hinda tꞋotꞋä rä tsꞋomui 
ne pa gatho. Hange hinto tsa da utsa nꞋaa ngeꞋä ra me mudi me hai o ha nximhai, rä 
hñäki, ra jeya, Ꞌbu petsa nꞋa ra xuhña,  Ꞌbu ra Ꞌbehñä o rä ñꞋoho, te ho,rä bꞋaise o nu 
te beni.Njabu nꞋehe, di tꞋotꞋä juäni Ꞌbu mbenise ngu nꞋa rä jäꞋi ga mudi me hai, ya jäꞋi 
bi Ꞌmu mꞋonda pe ya meyabu myä me Africa ne toꞋo nañꞋo ya Ꞌbai ne ya mfeni,ngu xi 
kamfribitho.  

Ya nkohi pa gatho da za da kutꞋi ne te tsa da mpadi ge di geꞋä rä NtꞋui TsꞋuthui 
HmuntsꞋä Bähmyä Juahnä Ndä Manxo̱tho MꞋonda tsa da uni, ne ma Ꞌraa, gehya: ma 
da huaxa ya heꞋmi ha ninfeni boja ha gatho tsa da handi, dä ꞋratsatꞋofo rä nꞋa tuki te 
mää rä Hmati ha ya hñäki gä mudi me hai; rä mfaste pa da kutꞋi nꞋa ha ra ninfeni; da 
yoni rä xeka metsa mfeni habu ge gatho da za da kutꞋi; da thoki ya ninfeni da maste 
ne da nthoki ya yaaꞋu ya nthandänfädi; ne da nja ra mfaste ha yä tꞋotꞋä ntꞋäni, nu rä 
rꞋatsa noya udiuiꞋu ya Ꞌye di ge kua MꞋonda o ra mfaste pa da ñꞋäni . 

Ya jäꞋi petsa nꞋa ra xuhña tsa da adi ya nthoki ngu da nja rä ohna thuhu ha 10 ma pa 
hinxa muꞋä ra xeni. Njabu nehe, ngu na ra tꞋeni ga mfaste, toꞋo di mpe ha ra INE ge 
ya nsute tsa da tꞋumbi 60 tukä yaa hyastho di geꞋä rá Ꞌbefi, ngu da mää ge da ntini 
ne ra nthokiꞋä ra nthandämfädi, njabu da hñoki.  

 

III. Ya xeniꞋä ra Tsatähä 2026 
 

Rä Tsatähä ma da metsi guto yá xeni ha nuya ya pa:  

 

Ra boni ne ge gatho da 
bädi ra hmati 

Ra boni ra Hmati ma da nja ra pa 26 rá hñuu zäna 
ra jeya 2026, nuꞋä ra pa ha www.ine.mx da za da 
thandi te ma heꞋmi mahyoni ha nuna tsatähä. Ma da 
uadi rä bädi ra pa 12 rá goho zänä ra jeya 2026 

Ra huxä thuhu ne da sipi 
toꞋo ya jäꞋi bi tꞋofobi yä 
thuhu 

Ra huxä thuhu ne ra thoꞋmi ha ya Ꞌbefi ma da nthokiꞋä 
ha ra XekiꞋä ra Tsatähä (https://concurso-publico-
spen.ine.mx) da mudi ra pa 6 ha da uadi ra pa 12 rá 
goho zänä rä jeya 2026. Da hmää hämꞋu da ntini ha 
ra nthokä nthandä mfädi ra pa 25 ha da uadi ra pa 
30 rá goho zänä ha ya Hmuntsa Hyodi hñamfo 
tꞋembi Juntas Locales ne ha ya NtꞋui TsꞋuthui hñamfo 
ya thuhu Distritales Ejecutivas. 

 

http://www.ine.mx/
https://concurso-publico-spen.ine.mx/
https://concurso-publico-spen.ine.mx/

Ra nthokiꞋä ra Nthanda 
mfädi: 

Ma da nthokiꞋä ra pa 16 rá kutꞋa zänä ra jeya 2026 
ha nu tꞋembi “ra Nthanda mfädi di ge ra nguu”, metꞋo, 
ma da nja ya thandämfädi ma thoki. Ra jäꞋi ma da 
tꞋambi, mahyoni da metsa hanja da kutꞋi hñamfo 
tꞋembi internet ne ra ninfenibojä dri petsiꞋä pa da 
thandi ne da ntꞋode, ngu mäꞋñä ra NtꞋui ra nthoki. 

Da thandi Ꞌbu bi tꞋuni 
gatho nuꞋä te tꞋadi: 

Ra pa 5 ha da uadi ra 12 ra rꞋato zänä ra jeya 2026, 
ya jäꞋi ma bi ohna ya thuhu pertsi da huxä ya heꞋmi 
ha ra XekiꞋä ra Tsatähä njabu da thandi ge bi uni 
gatho te tꞋadi. 

Ra nthokiꞋä ra Nthandä 
mfädi gá mfeni: 

Da nthokiꞋä ra pa 27 rá rꞋato zänä ra jeya 2026 ha ya 
Hmuntsa Hyodi hñamfo tꞋembi Juntas Locales 
Ejecutivas. 

Rá nthokiꞋu ya ntꞋani: 
Ma da mudi da nthoki ra pa 8 rá yoto zänä ra jeya 
2026 da hokꞋu ya jäꞋi di mpe ha ra INE. 

Ra thäi hangu bi zote: 

Hangu bi zote ma da thäi ngu da muntsꞋi hangu bi 
thäi ha ra nthandä mfädi, ra nthandämfädi gá mfeni 
ne ra ntꞋani. Te bi thäi nꞋa ngu nꞋa ma da udi ha ra yo 
mutꞋa pa rá hñäto zänä. 

Da hmaa toꞋoꞋu ya jäꞋi bi 
dähä: 

Da hmaa toꞋoꞋu ya jäꞋi bi dähä thandi da tꞋotꞋe ra go 
mutꞋa pa rá zänä guto ra jeya 2026. 

Te da tꞋotuabi ya ntꞋui 
thuhu da metsi: 

Ma da thutsi ngu da thogiꞋu ꞋretꞋa ma kutꞋa pa gá mefi 
ngu da tꞋuni. NꞋa ngu nꞋaꞋu ya Ꞌbefi ma nja yohoꞋu ya 
ntꞋui thuhu: nꞋa gá Ꞌbehñä ne maꞋnaa gá ñꞋoho ha 
honse ma da udi ꞋretꞋa ma hñäto zänä. 

 

Mahyoni da hmää ge, ngu di geꞋä ra Ꞌbefi, ra nthandä mfädi ma da zote hñuu ya yaa 
ne nꞋate ma ꞋretꞋa tꞋukä yaa o dä zoxä kutꞋa yaa, ngu te petsi da thandi ne ya ntꞋani 

petsiꞋä ra nthandä mfädi. Nu hangu bi thäi ma da nja ha ya Ꞌbede da mudi 0 ha da 
zote 10, da metsi yoho ya xeka Ꞌbede ha hinda njotꞋi.  

Hangu ma hyoni da thäi  mada gohi ngu da nheki ngu bi gohi ha ra Hmati pa nꞋa ngu 
nꞋaꞋu ya Ꞌbefi.   

Nu hangu da thäi pa da tho nꞋa ge 7.00 ha ma da nja ngu nuya ya Ꞌbede: 

• Ra Nthanda mfädi: 60% 
• Ra nthandamfädi gá mfeni: 10% 
• Ra ntꞋotꞋa ntꞋani: 30% 

 

IV. Hanja ma da tꞋuniꞋu ya Ꞌbefi  
 

Ra tꞋuniꞋu ya Ꞌbefi ma da nthoki ngu xa nkohi ne ngu mahyoni pa te da mefi:  

 

1. Ya dämepäte ge hñämfo ya thuhu Vocalias Ejecutivas di geꞋu ya 
Hmuntsa Hyodi hñamfo tꞋembi Juntas Locales Ejecutivas: 

 

• Ma da nja yohoꞋu ya nkohi pa da tꞋuniꞋu ya Ꞌbefi. Ra mudiꞋä, goho yä mefi 
hanse da tꞋumbi ya Ꞌbehña ha ma da tꞋuni ngu ri maa ra ntꞋui thuhu di geꞋä 
bi zoxä nꞋa. 

Mefa, nuꞋu hñuu ya mefi bi bongi ma tꞋumbi toꞋo ma nꞋa bi zoxä rá Ꞌbede, da 
tꞋumbaꞋä rä jäꞋi ma nꞋa da zote ha nuna Tsatähä.   

 

2. Ya mefi hinge di geꞋu ya Dämepäte di geꞋu ya Hmuntsa Hyodi hñamfo 
tꞋembi Juntas Locales Ejecutivas: 
 

• Ya mefi xa hanse pa ya Ꞌbehña: 101 ya mefi ja, ma da tꞋumbabiꞋu ya Ꞌbehña 
ngu xi bi gohi nꞋa ngu nꞋaa, ngu ri maa ra ntꞋui ngu xi bi zote ne adiꞋä ra mefi.  
 

• Da nsu rä mfeni madee madee:93 ya mefi ja, nuna nkohi pa da mhyegiui 
ya Ꞌbehña ne ya ñꞋoho. Ya mefi da tꞋuni nꞋa ngu nꞋa, da muiuiꞋu ya Ꞌbehña ha 
ngu xi bi gohi nꞋa ngu nꞋaa. 

• Ra nthäntsꞋa unga mefi: 101 ya mefi ja, ra 70% ya mefi ma da gohi pa ya 

Ꞌbehña ha nu ra 30% ma da tꞋumbi toꞋo ma nꞋa bi zoxä rá Ꞌbede. Ma da thoki 
yoho ya ntꞋui thuhu, metꞋo da tꞋuni nuꞋu xa gohi pa ya Ꞌbehña ne, ra ngätsꞋi, 
nuꞋu da gohi, da tꞋumbi ngu xi bi zotä ya Ꞌbede.   

 
• ToꞋo ma nꞋa bi zote rá Ꞌbede: 31 ya Ꞌbefi ja, nuna nkohi hanse pa ya mefi 

xa ya bähmyä, ha nꞋe ha ya mefi habu tsa joꞋo ya Ꞌbehña. Ha nuya, ra mefi 
da tꞋumbabi toꞋo ma nꞋa xa da zote nꞋa ra Ꞌbede, ne xa tsuthu da dähä ha 
hinda tsokatebi ra juäna mahyegi.  

 
• Ra nkohi gá fädi nꞋa rä hñäki ha ya hyodi gá mudi me hai: NuꞋä thoꞋmi 

ge, nuya ya mefi ha yä Hmuntsa TsꞋuthi hñänfo ya thuhu Juntas Distritales 
Ejecutivas ha ya hyodi gá mudi me hai da tꞋümbäbiꞋu ya jäꞋi ge da otꞋä juäni 
ge ñä nꞋa ra hñäki gá mudi me hai ge dri ñä ha hyodi, da fastebiꞋä rä thädiuiꞋä 
ra nzäimꞋui ne da juäni ge xa ja yä nzäimꞋui ha ma haihu. Nuna nkohi xa 
mathoni da nja, hinda thandi nu ma Ꞌraa ha ra tꞋungä mefi; hanse Ꞌbu da 
njoꞋo ya jäꞋi pädi nꞋa ra hñäki ga mudi me hai, da thandi nu ma Ꞌra ya nkohi 
nuna Hmati.  

 

Ra udinoya www.ine.mx gehni habu da thandi ne da hmää gatho di geꞋä rä Hmati, 
ha nuya nsipate nꞋa ngu nꞋaa ma da ꞋbehniuiꞋä ha concurso-ine.spen@ine.mx. Ngu 
dri nja gatho ma da nja ra mfatsꞋi ha ra INETEL ha ra ntꞋoxgu 800 433 2000, di mfaste 
digeꞋä nonxi ha mbehe, nzungä 9:00 ha 18:00 yaa.  

 

http://www.ine.mx/
mailto:concurso-ine.spen@ine.mx

